MGA AWIT SA MALIIT NA MISAL

MARSO 2007 TAON K PANAHON NG KWARESMA

PAMBUNGAD NA AWIT

PAGMAMAHAL SA PANGINOON 

(Hontiveros)


Koro: Pagmamahal sa Panginoon 


ay simula ng karunungan 


ang kanyang kapuriha’y manatili magpakailanman.

Purihin ang Panginoon, Sya’y ating pasalamatan

Sa pagsasama at pagtitipon ng kanyang mga anak.

2. Dakilang gawain ng Diyos karapat-dapat pag-aralan

Ng tanang mga taong sumasamba sa Kanya.

AWIT NG PAGLAYA 

(Honrada-Titco)


Koro: Dinggin, himig ng bayang malaya


Awit ng papuri’t pasasalamat


Ang Panginoon ng ating paglaya


Muling nagpatunay ng pag-ibig Nya.

Nakita ng Panginoon, hirap ng kanyang bayan

Mga kaaway kanyang nilupig 

kanyang iniligtas itong ating bayan.

2. Halina at magsilapit papurihan sa awit

Ang Panginoong Diyos ng pag-ibig

Magalak sa Kanya tayo’y umawit.

PAG-AALAY

BUHAY PAGMAMAHAL

Koro; Buhay pagmamahal alak at tinapay

Sanay tanggapin mo amang mapagmahal.

Ngayon sa yng hapag kami’y nag-aalay

Alak at tinapay alay ng yong bayan. (koro)

2. Buhay pag-iisip kalulwa’t katawan

Ang lahat-lahat na, taglay nitongbuhay. (koro)

PAG-AALAY (Francisco)

1.Panginoon, aming alay itong alak at tinapay

sa altar mo ilalagay tanggapin sa iyong kamay.

2. Alay namin aming buhay bawat galak at lumbay

bawat pangarap naming taglay sa palad Mo ilalagay.

3. Lahat ng aming mahal sa buhay lahat ng aming aring taglay

talino at kalayaan sa ‘yo ngayon iaalay.

4. Itong alak at tinapay magiging si Kristong tunay

gawin pati aming buhay pagka’t sa yo dumalisay.
PAKIKINABANG

HESUS NA AKING KAPATID

(Hontiveros)

1. Hesus na aking kapatid sa lupa nami’y bumalik

iyong mukha’y ibang-iba hindi kita nakikilala

Koro: Tulutan mo aking mata mamulat sa katotohanan

Ikaw Poon makikilala sa taong mapagkumbaba.

2. Hesus na aking kapatid putikin man ang iyong sapin

punit-punit ang yong damit nawa ika’y mapasaakin

3. Hesus na aking kapatid sa bukid ka nagtatanim

O sa palengke rin naman ikaw ay naghahanap-buhay.
SINO KAYO?

1. Sino kayong napabilang sa Kanyang kapisanan?

Sino kayong tinawag N’yang katoto at kaibigan?

Sino kayong sasagisag sa krus nyang pinapasan?

Makikibaka alang sa dangal at katarungan?

Koro: Kayo’y taong makasalanan, hinubog sa lupa’t kahinaan

kayo’y taong makasalanan inampon sa kanyang pangalan.

2. Sino kayong tatanggol sa pananampalataya?

Sino kayong daan ng biyaya at pagpapala?

Sino kayong inanyayahan Niyang makapisan

Pagtubos sa mundong kapalit Kanyang kamatayan?
PANGWAKAS

TUMAWAG SA POON

Kung ika’y nagagalak tumawag sa Panginoon

Kung ika’y nalulungkot tumawag sa Poon

Kung ika’y nahahapis tumawag sa Panginoon

sa pagdadalamhati tumawag sa Poon.

1. Kapag nagagalak at nasisiyahan

umawit sa kanya ng kaligayahan

salamat Panginoon sa lahat ng tanan

sa lahat ng tuwa’t kaligayahan.
ANG TAWAG NG PANAHON

(Tinio-Hontiveros)

Koro: Dapat nating marinig 

ang kapwang humihibik

ang mata’y mamulat pag may nagtitiis 

mabuksan palad at dibdib.

1. Pag-unawa’y dapat lumawak 

sa pagdamay puso’y makayag

at sa bawa’t kilos mo at balak 

ang budhi ba’y pumapayag?

2. Sa pag-asa ay maturuan

sinumang sawing tutulungan

at sa hirap nyang kinasuungan

mapalaya siyang tulungan.
